
ᐅᖃᐅᓯᐅᔪᖅ:
	• ᐃᓄᐃᑦ ᐊᕐᓇᐃᑦ , ᓂᕕᐊᖅᓵᑦ ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐊᑐᖅᓯᓯᒪᖕᒪᑕ ᐊᒥᓲᓛᑦ ᐋᓐᓂᖅᓯᖅᑕᐅᕙᒃᑐᑦ ᑲᓇᑕᒥ. ᐅᑯᐊ ᐊᑐᖅᑕᐅᔪᑦ 

ᑕᐃᒪᓐᓇᓪᓚᕆᐅᔪᒥᒃ ᐱᒋᐊᖅᓯᒪᖕᒪᑕ ᖃᓪᓗᓈᓂᑦ ᐸᒡᕕᔭᐅᓯᒪᒐᒥᒃ ᐊᒻᒪᓗ ᐋᕿᒃᓯᒪᓪᓗᒋᑦ ᐱᓕᕆᔾᔪᓯᑦ ᐃᓚᐃᓐᓈᖅᖢᑎᒃ, ᐱᔨᑦᑎᕋᐅᑎᑦ ᐃᖅᐸᖅᓯᒪᔪᑦ, 
ᐊᒻᒪᓗ ᖃᑭᔾᔪᑎᒃᓴᓕᐅᖅᓯᒪᓐᖏᒻᒪᑕ. ᑕᐃᒪᖓᓂᑦ 2025, ᒪᕐᕈᑐᐊᒃ ᑖᒃᑯᓇᖓᑦ 231 ᐃᖃᖅᑑᑕᐅᖁᔭᐅᔪᑦ ᑲᓇᑕᒥ ᑐᑭᓯᓇᓱᐊᖅᑐᑦ ᐃᖅᑲᖅᑐᐃᕕᒃᑎᒍᑦ 
ᐊᓯᐅᖃᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ ᐊᒻᒪᓗ ᓂᕕᐊᖅᓵᓄᑦ (MMIWG) ᑕᒪᕐᒥᒃ ᐊᑐᓕᖅᑎᑕᐅᓯᒪᔪᑦ.

	• ᐅᖓᑖᓄᑦ 40 ᐊᕐᕌᒍᑦ, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐱᕚᓪᓕᖅᑎᑦᑎᓯᒪᔪᑦ ᐃᓄᖕᓂᑦ-ᐊᐅᓚᑕᐅᓪᓗᑎᒃ ᐋᕿᒃᓯᔾᔪᑕᐅᔪᑦ - ᓱᓕ ᓇᐸᓂᖓ 
ᐊᓯᖑᕆᐊᖃᖅᑐᖅ ᐊᒻᒪᓗ ᐊᑯᓂᐅᔪᒃᑯᖅ ᑮᓇᐅᔭᒃᓴᖃᖅᑎᑕᐅᓂᖓ ᓱᓕ ᐊᒥᒐᓗᐊᖅᑐᖅ. ᑕᐊᖏᓂᖅᓴᒥᒃ ᓵᑕᒃᓴᐅᓂᖅ ᐊᒻᒪᓗ ᐋᕿᑦᑎᐊᕐᓗᒋᑦ 
ᐱᓕᕆᐊᖑᔪᑦ ᑐᐊᕕᕐᓇᖅᑑᓕᖅᐳᖅ. 

	• ᑕᒪᕐᒥᒃ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐋᓐᓂᖅᓯᕆᕙᖕᓂᕐᒧ ᑭᐅᓯᓂᖅ ᓴᓇᓯᒪᓗᓂ ᐃᓄᖕᓄᑦ-ᐱᓯᒪᔪᓂᒃ ᑐᓐᖓᕕᖃᕐᓗᑎᒃ, ᐊᒻᒪᓗ 
ᐃᑲᔪᖅᑕᐅᓗᓂ ᖃᑭᔾᔪᑎᒃᓴᓪᓚᑖᑎᒍᑦ ᐃᒡᓗᓂᒃ ᐊᑦᑕᕐᓇᖅᑐᖃᓐᖏᑦᑐᓂᒃ. ᑕᒪᕐᒥᒃ ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᐃᓚᓕᐅᔾᔨᓯᒪᒋᐊᖃᖅᑐᑦ 
ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+  ᐊᐅᓪᓗᑎᓗᒋᑦ, ᐊᑐᖅᑕᐅᓗᑎᒃ ᐃᓄᐃᑦ ᐊᕐᓇᐃᑦ ᐱᔪᓐᓇᐅᑎᖏᑦ, ᐊᒻᒪᓗ 
ᐃᓚᐃᓐᓈᖅᑕᐅᓐᖏᓪᓗᑎᒃ ᐃᓄᐃᑦ ᐊᕐᓇᐃᑦ ᓯᕗᓕᐅᖅᑎᖏᑦᑎᒍᑦ ᐊᒻᒪᓗ ᑐᑭᒧᐊᒍᑎᖏᑦᑎᒍᑦ. ᐅᓇ ᐃᓚᖃᖅᑐᖅ ᓄᓇᓕᖅᐸᐅᔭᕐᓃᑦᑐᓂᒃ ᐃᓄᖕᓂᒃ. 
ᕿᒫᕕᑦ, ᐃᒡᓗᒋᔭᐅᓚᐅᑲᓲᑦ, ᓄᓇᓕᖕᓂ ᐊᒃᓱᕈᓐᓇᖅᑐᒦᑦᑐᑦ ᐃᓂᖓ, ᑎᑭᖃᑦᑕᖅᑐᓂᑦ ᐱᕚᓪᓕᖅᑎᑕᐅᓯᒪᓗᑎᒃ ᐃᓄᖕᓂᑦ-ᐊᐅᓚᑕᐅᔪᑦ ᐋᕿᒃᓯᔾᔪᑎᑦ 
ᐊᒻᒪᓗ 24 ᐃᑲᕐᕋᓄᑦ ᐃᑲᔪᓲᖑᓗᑎᒃ ᐃᖅᑲᓇᐃᔭᖅᑎᖃᕐᓗᑎᒃ ᐃᓄᖕᓂᒃ ᐱᔨᑦᑎᕋᖅᑎᓂᒃ ᑮᓇᐅᔭᒃᓴᖃᖅᑎᑕᐅᔭᕆᐊᓕᒃ ᐊᒻᒪᓗ ᐃᖏᕐᕋᑎᑕᐅᓗᓂ 
ᑕᒪᐃᓐᓂ ᐊᕕᒃᑐᖅᓯᒪᔪᓂ ᐃᓄᐃᑦ ᓄᓇᖓᓂ.

	• ᐱᐅᓯᑐᖃᕐᒧᑦ ᐊᑦᑕᕐᓇᓐᖏᑦᑐᖅ, ᐃᓄᖕᓂᑦ-ᐊᐅᓚᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᒻᒪᓗ ᐃᓄᓕᕆᔨᒃᑯᑦ ᐊᑑᑎᖃᒻᒪᕆᒃᑐᖅ ᐱᑕᖃᕆᐊᖃᖅᑐᑦ. 
ᐃᓄᐃᑦ ᖃᐅᔨᒪᔭᑐᖃᖏᑦ ᐃᓅᓯᖃᑦᑎᐊᕆᐊᖃᕐᓂᖅ ᐊᒻᒪᓗ ISGBA+ ᑕᐅᑦᑐᖏᑦ ᐃᓚᓕᐅᑎᔭᐅᓗᑎᒃ ᑕᒪᐃᓐᓄᑦ ᐱᔨᑦᑎᕋᐅᑎᓄᑦ ᐱᐅᓯᕐᓄᑦ, ᒪᓕᒐᖅᑎᒍᑦ 
ᐊᑐᕆᐊᖃᒻᒪᕆᒃᓗᑎᒃ ᐅᓗᕆᐊᓇᖅᑐᑰᓯᒪᔪᓕᕆᓂᕐᒧᑦ ᐱᔭᕆᐅᖅᓴᑎᑕᐅᓗᑎᒃ ᐸᓖᓯᒃᑯᑦ, ᐋᓐᓂᐊᕕᑦ, ᐊᒻᒪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ. 
ᓄᓇᓕᖕᓂ-ᐱᓯᒪᔪᑦ ᐃᕐᓂᓱᒃᓰᔨᑦ, ᐃᓱᒪᒧᑦ ᐊᓐᓂᐊᓕᖕᓂᒃ ᑲᒪᓂᖅ, ᐊᖓᔮᕐᓗᖃᑦᑕᖅᑐᓂᒃ ᐊᑐᖅᐸᒃᑐᓂᒃ, ᐊᒻᒪᓗ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐋᓐᓂᖅᓯᖅᑕᐅᕙᒃᑐᑦ ᐱᔨᑦᑎᕋᐅᑎᑦ ᐊᐅᓚᑕᐅᓗᑎᒃ ᐃᓄᖕᓂᑦ ᓴᓇᔨᓂᑦ ᐊᖏᒡᓕᒋᐊᕆᐊᓕᑦ. ᒪᒥᓴᐃᔪᑦ ᑲᑎᖓᓂᒃᑯᑦ, ᓄᓇᒥ ᐊᐅᓪᓚᕈᔾᔨᓯᒪᓂᖅ 
ᐱᓕᕆᑎᑦᑎᔾᔪᑕᐅᔪᑦ, ᐊᒻᒪᓗ ᓄᓇᓕᖕᓂ ᒪᒥᓴᐃᖃᑎᒌᑦ ᑲᑎᖓᓗᑎᒃ ᐃᑲᔫᑎᒋᐊᓕᑦ ᑕᒪᐃᓐᓄᑦ ᐱᔨᑦᑎᕋᐅᑎᓄᑦ. 

	• ᓴᐳᓐᓂᐊᕈᑎᑦ ᐊᒻᒪᓗ ᓵᑕᒃᓴᐅᓂᖅ ᐱᓯᒪᓂᖃᕆᐊᓕᒃ ᑕᒪᐃᓐᓂᒃ ᓄᓇᓕᖕᓂᒃ ᐊᒻᒪᓗ ᓯᕗᓕᐅᖅᑎᐅᓂᒃᑯᑦ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ, 
ᐊᒻᒪᓗ ᓯᐱᓯᒪᔪᓄᑦ ᐃᓄᖕᓄᑦ. ᐱᓕᒻᒪᒃᓴᕐᓂᖅ-ᐋᕿᒃᓯᒪᓗᓂ ᐃᓕᓴᐃᔨᖃᕐᓗᑎᒃ ᐊᑐᓂ ᐱᓇᓱᐊᖃᑎᒋᔭᒥᑦ - ᐊᐅᓚᑕᐅᓗᓂ ᐃᓄᒃᑐᑦ ᐊᒻᒪᓗ ᖃᓪᓗᓈᑎᑐᑦ, 
ᐊᒻᒪᓗ ᐊᖑᑎᓄᑦ ᒪᒥᓴᐅᑎᑦ ᐃᖏᕐᕋᓯᑎᑕᐅᓗᑎᒃ ᐋᕿᒃᓱᐃᔪᑦ ᖃᓪᓗᓈᑎᑐᑦ ᐃᓕᖁᓯᖃᕆᐊᖃᖅᑎᑕᐅᓯᒪᓂᖅ-ᐱᓯᒪᔪᑦ ᐅᓗᕆᐊᓇᖅᑐᑰᕈᑎᒋᓯᒪᔭᖏᑦ 
ᐱᒻᒪᕆᐅᔪᒥᒃ ᐊᑯᓂᐅᔪᒃᑯᑦ ᐊᖑᑕᐅᓂᖓᓄᑦ ᐊᕐᓇᐅᓂᖓᑦ ᐋᓐᓂᖅᓯᖅᑕᐅᑦᑕᐃᓕᔾᔪᑎᑦ.
ᓄᓇᓕᖕᓂ-ᐱᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᑦ ᐃᓚᓕᐅᑎᓗᑎᒃ ᐃᓄᖕᓂᒃ ᐊᕐᓇᓂᒃ ᐃᓐᓇᑐᖃᕐᓂᒃ ᐃᑲᔫᑎᓂᐊᕐᒪᑕ, ᐊᒻᒪᓗ ᑐᕌᕐᓗᒋᑦ 
ᐃᖅᑲᓇᐃᔭᓕᖅᑎᑦᑎᕙᓪᓕᐊᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓄᑦ ᑮᓇᐅᔭᖅᑖᖅᑎᑦᑎᓂᖅ ᐃᑲᔫᑎᐊᓂᒃ ᐅᓄᖅᓯᒋᐊᕐᓂᐊᕐᒪᑕ ᑭᒡᒐᖅᑐᖅᑎᑦ ᐃᓄᖕᓄᑦ ᐊᕐᓇᓄᑦ 
ᐊᒻᒪᓗ ᓯᐱᓯᒪᔪᑦ ᐃᓄᐃᑦ ᐃᓗᐊᓂ ᐸᓖᓯᒃᑯᑦ ᐊᒻᒪᓗ ᐃᖃᖅᑐᐃᔪᓕᕆᓂᖅ.

ᓄᖃᖅᑎᓪᓗᒋᑦ ᐊᖑᑕᐅᓂᖏᓐᓄᑦ-
ᐊᕐᓇᐅᓂᖏᓐᓄᑦ ᐱᔾᔪᑎᓖᑦ 
ᐋᓐᓂᖅᓯᕆᖃᑦᑕᕐᓂᖅ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 1

https://www.mmiwg-ffada.ca/wp-content/uploads/2019/06/Calls_for_Justice.pdf
https://www.mmiwg-ffada.ca/wp-content/uploads/2019/06/Calls_for_Justice.pdf
https://pauktuutit.ca/


ᓄᖃᖅᑎᓪᓗᒋᑦ ᐊᖑᑕᐅᓂᖏᓐᓄᑦ-ᐊᕐᓇᐅᓂᖏᓐᓄᑦ 
ᐱᔾᔪᑎᓖᑦ ᐋᓐᓂᖅᓯᕆᖃᑦᑕᕐᓂᖅ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ

ᐊᐅᓚᑦᑎᓂᕐᒧᑦ ᓇᐃᓈᖅᓯᒪᔪᖅ:

ᓄᖃᖅᑎᓪᓗᒋᑦ ᐊᖑᑕᐅᓂᖏᓐᓄᑦ-ᐊᕐᓇᐅᓂᖏᓐᓄᑦ ᐱᔾᔪᑎᓖᑦ ᐋᓐᓂᖅᓯᕆᖃᑦᑕᕐᓂᖅ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ ᐊᑐᖅᓯᒋᐊᖃᖅᑐᑦ ᑕᒪᐃᓐᓂᒃ ᐱᓯᒪᓂᖃᖅᑐᑦ, ᐃᓄᖕᓂᒃ-
ᐱᓯᒪᓂᖃᖅᑐᑦ ᐊᖑᑎᓄᑦ ᐊᕐᓇᓄᓪᓗ ᐱᒋᐊᕈᑎᑦ ᐅᑯᐊ ᐋᕿᒃᓱᐃᓂᐊᖅᑐᑦ ᑕᒪᐃᓐᓂᑦ ᐃᕐᖐᓐᓇᖅ 
ᐊᑦᑕᕐᓇᖅᑐᒦᑦᑐᓂ ᑭᓐᖒᒪᒋᔭᖏᓐᓂᒃ ᐊᒻᒪᓗ ᐃᑎᓂᖅᓴᐅᔪᖅ ᐱᓕᕆᔾᔪᓯᕐᓂᑦ ᐱᑦᑎᐊᖅᑕᐅᖃᑦᑕᓐᖏᔾᔪᑎᑦ.

1	 �Statistics Canada. (2024). Trends in police-reported family violence and intimate partner violence in Canada, 2024. Government of Canada. 
https://www150.statcan.gc.ca/n1/daily-quotidien/251028/dq251028a-eng.htm

2	 �Women and Gender Equality Canada. (n.d.). Facts, Stats and WAGE's Impact: Gender-Based Violence. Government of Canada. https://www.
canada.ca/en/women-gender-equality/gender-based-violence/facts-stats.html

3	 �Pauktuutit Inuit Women of Canada, & Comack, E. (2020). Addressing Gendered Violence against Inuit Women: A Review of Police Policies 
and Practices in Inuit Nunangat. Public Safety Canada. https://www.publicsafety.gc.ca/cnt/rsrcs/pblctns/rvw-plc-prctcs-pauk/index-en.aspx

•	 ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᓪᓗ ᐱᑦᑎᐊᖅᑕᐅᖃᑦᑕᓐᖏᑦᑐᑦ 
ᐃᓄᐃᑦ ᐊᕐᓇᐃᑦ ᐱᒋᐊᖅᓯᒪᔪᑦ ᐊᒥᓲᔪᑦ ᑲᑎᖓᔪᑦ ᐃᒻᒪᑲᓪᓚᓂᑦ 
ᑲᔪᓯᔪᑦ ᑕᐃᒪᐃᑎᑦᑎᔪᒃ. ᖃᓪᓗᓈᑎᑐᑦ ᐃᓕᖁᓯᖃᖅᑎᑕᐅᓂᖅ, 
ᐃᓕᓐᓂᐊᕐᕕᖕᓄᑦ ᐊᐅᓪᓚᖅᑎᑕᐅᓂᖅ, ᐊᒻᒪᓗ ᐊᔭᐅᖅᑕᐅᓪᓗᑎᒃ 
ᓅᑕᐅᔪᑦ ᓄᓇᑖᖅᑎᑕᐅᓪᓗᑎᒃ ᐸᒡᕕᓴᐃᓯᒪᔪᑦ ᐱᐅᓯᑐᖃᖏᓐᓂᒃ ᐃᓄᐃᑦ 
ᐃᓅᓯᖃᑦᓯᐊᕆᐊᖃᕐᓂᕐᒧᑦ ᐊᒻᒪᓗ ᑕᐃᒪᐃᑦᑑᔪᑦᑕᐅᖅ ᑭᖑᓕᕕᓂᖏᑦᑕ 
ᐊᑐᖅᓯᒪᔭᖏᑦ ᒫᓐᓇᒧᑦ ᐅᓗᕆᐊᓇᖅᑐᒦᑎᑦᑎᔾᔪᑕᐅᔪᑦ ᑕᒪᒃᑯᐊ 
ᑲᔪᓯᔪᑦ ᐊᒃᑐᐃᓪᓗᑎᒃ ᐃᓚᒌᓂᒃ ᐊᒻᒪᓗ ᓄᓇᓕᖕᓂ. ᐱᓕᕆᔾᔪᓯᖏᑦ 
ᐅᕕᓂᖃᑎᒋᓐᖏᑕᓄᑦ ᐊᑭᕋᖅᑐᖅᑐᑦ ᐊᒻᒪᓗ ᐊᑐᖅᑎᑦᑎᓐᖏᓗᐊᖅᑐᑦ 
ᐃᖃᖅᑐᐃᔪᓕᕆᓂᒃᑯᑦ ᐊᒻᒪᓗ ᐋᓐᓂᐊᕕᖕᓂ ᐱᔨᑦᑎᕋᐅᑎᓂᒃ ᕿᒪᐃᓯᒪᔪᑦ 
ᐊᒥᓱᑦ ᐃᓄᐃᑦ ᐊᕐᓇᐃᑦ  ᓴᐳᒻᒥᔭᐅᓇᑎᒃ ᐅᕝᕙᓘᓐᓃᑦ ᐃᑲᔪᖅᑕᐅᓇᑎᒃ.

•	 ᒪᑭᒪᓇᓱᐊᕈᑎᓂ ᐃᓚᐃᓐᓈᓗᐊᖅᑐᑦ, ᐃᒡᓗᑭᒃᓴᖅᑐᑦ, ᐊᒻᒪᓗ 
ᕿᒫᕕᑭᒃᓴᓗᐊᖅᑐᑦ ᐅᑭᐅᖅᑕᖅᑐᒥ ᓄᓇᓖᑦ ᐱᔭᕐᓂᓐᖏᓂᖅᓴᐅᔪᖅ 
ᐊᕐᓇᓄᑦ ᕿᒫᔭᕆᐊᒃᓴᖅ ᐋᓐᓂᖅᑎᒋᖃᑦᑕᖅᑕᓂ. ᐱᒋᐊᖅᑎᑕᐅᓯᒪᓂᖓ 
ᖃᓪᓗᓈᑎᑐᑦ ᐱᓕᕆᔾᔪᓯᑦ ᑕᒪᐅᓐᓇ ᐃᓕᖁᓰᖅᓯᓪᓗᑎᒃ ᓵᓚᒋᓪᓗᒍ 
ᐱᐅᓯᑐᖃᖅ ᐊᖑᑎᓄᓪᓗ ᐊᕐᓇᓄᓪᓗ ᓇᓕᖃᕇᒋᐊᓕᑦ, ᐊᕐᓇᐃᑦ 
ᐊᑦᑕᕐᓇᖅᑐᒦᒃᑲᓐᓂᓕᖅᖢ ᑎᒃ. ᓄᓇᖓ ᐅᖓᓯᒃᑑᓪᓗᓂ 
ᐊᔪᖅᑎᑦᑎᒃᑲᓐᓂᕈᑖ ᐊᑐᕆᐊᒃᓴᖅ ᐊᑦᑕᕐᓇᖅᑐᖃᓐᖏᑦᑐᓂᒃ 
ᐊᒻᒪᓗ ᐃᑲᔫᑎᓂᒃ.

•	 ᑲᑐᔾᔨᓗᑎᒃ, ᐅᑯᐊ ᓱᓕᔪᑦ ᒪᓕᖃᑦᑕᖃᓕᓲᑦ ᑕᐃᑲᓂ 
ᐱᑦᑎᐊᖅᑕᐅᖃᑦᑕᓐᖏᕕᒋᔭᒥᖕᓂ ᑕᐃᒪᐃᑕᐅᓂᐊᕐᒥᒐᒥᒃ ᐊᒻᒪᓗ 
ᐱᔭᕐᓂᓐᖏᓂᖅᓴᐅᔪᖅ ᕿᒪᒍᑎᔭᕆᐊᒃᓴᖅ ᑕᐃᒪᐃᑦᑐᓃᓪᖢᓂ. 
ᓄᖃᖅᑎᓐᓂᐊᕐᓗᒍ ᑭᓯᐊᓂᐅᔪᖅ ᐃᓄᖕᓂᑦ-ᐊᐅᓚᑕᐅᔪᓂᑦ, 
ᐱᐅᓯᑐᖃᖏᑦᑎᒍᑦ, ᐊᖑᑎᓄᑦ ᐊᕐᓇᓄᓪᓗ-ᐱᓯᒪᔪᑦ ᐋᕿᒃᓯᔾᔪᑎᑦ 
ᐅᑯᐊᓗ ᓴᖕᖏᒃᑎᒋᐊᖅᑎᑦᑎᓂᐊᖅᑐᑦ ᓄᓇᓕᖕᓂ ᒪᒥᓴᐃᓂᕐᒥᒃ, 
ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐊᔾᔨᒌᒃᑎᑦᑎᓐᖏᓗᐊᕐᓂᖅ 
ᐃᓚᐃᓐᓈᓗᐊᕐᓂᖅ, ᐊᒻᒪᓗ ᐊᑐᕈᓐᓇᕐᓗᑎᒃ ᕿᒫᕕᖕᓂᒃ 
ᐊᑦᑕᕐᓇᖅᑐᖃᓐᖏᑦᑐᓂᒃ, ᐃᓕᓐᓂᐊᕈᑎᓂᒃ, ᐊᒻᒪᓗ ᐃᖃᖅᑐᐃᕕᒃᑎᒍᑦ 
ᐋᕿᒍᑎᑕᐅᑦᑎᐊᕐᓂᖅ. 

•	 ᒫᓐᓇᓵᖅ ᖃᐅᔨᓴᕈᑎᑖᑦ ᓈᓴᐃᔨᒃᑯᑦ ᑲᓇᑕ ᑕᑯᑎᑦᑎᓯᒪᔪᑦ 
ᑖᒃᑯᐊ ᐃᓚᒌᑦ ᐊᒻᒪᓗ ᐊᐃᑉᐸᖓᓂᑦ ᐱᑎᐊᖅᑕᐅᖃᑦᑕᓐᖏᑦᑐᑦ 
ᐋᓐᓂᖅᓯᐊᖑᕙᒃᑐᑦ ᑲᓇᑕᒥ ᓱᓕ ᐊᒥᓱᐋᓘᖕᒪᑕ. ᑕᐃᑲᓂ 
2023, ᐊᕐᓇᐃᑦ ᑭᒡᒐᖅᑐᖅᑕᕕᓃᑦ ᐅᓄᕐᓂᖏᑦ ᖃᓂᒋᔮᓂ 
78% ᐱᓂᕐᓗᒃᑕᐅᓯᒪᔪᑦ ᐸᓖᓯᒃᑯᓄᑦ-ᐅᖃᐅᓯᐅᔪᑦ ᐊᐃᑉᐸᖓᑕ 
ᐋᓐᓂᖅᓯᖃᑦᑕᕐᒪᒍ ᑲᓇᑕᒥ.1

•	 ᐋᓐᓂᖅᓯᐊᖑᕙᒃᑐᑦ ᐅᓄᕐᓂᖏᑦ ᐃᓄᐃᑦ ᓄᓇᖓᓐᓂ 
ᐅᖓᑖᓃᓗᐊᖅᑐᑦ ᑲᓇᑕᐅᑉ ᐅᓄᕐᓂᖓᑕ. ᓄᓇᕗᒻᒥ, ᐃᓄᐃᑦ ᐊᕐᓇᐃᑦ 
ᐋᓐᓂᖅᓯᐊᖑᕙᒃᑐᑦ ᐱᕋᔭᒃᑕᐅᓪᓗᑎᒃ, ᖁᓄᔪᕐᓂᐊᖅᑕᐅᓂᒃᑯᓪᓗ, 
ᐃᒻᒪᖄ 12-13-ᖏᖅᓱᓪᓗᐊᖅᑐᖅ ᐊᒥᓲᓂᖏᑦ ᐊᕐᓇᐃᑦ ᑲᓇᑕᒥ ᑕᒪᕐᒥᒃ, 
ᐊᕙᑖᓂᑦ ᐊᒥᓲᓛᑦ ᑲᓇᑕᒥ.2 ᓄᓇᕕᒻᒥ, ᓄᓇᓕᖕᓂ ᑭᒡᓕᓯᓐᓂᐊᕈᑕᐅᔪᑦ 
ᓇᓗᓇᐃᓚᐅᖅᑐᑦ ᐊᒥᓱᑦ ᐃᓄᐃᑦ ᐊᕐᓇᐃᑦ ᐋᓐᓂᖅᓯᖅᑕᐅᖃᑦᑕᖅᓯᒪᔪᑦ 
ᐊᖏᕐᕋᖏᓐᓂ, ᐊᒻᒪᓗ ᐊᒥᓱᑦ ᐅᖃᖅᓯᒪᔪᑦ ᖁᓄᔪᕐᓂᐊᖅᑕᖏᓯᒪᔪᑦ.3

https://www150.statcan.gc.ca/n1/daily-quotidien/251028/dq251028a-eng.htm
https://www.canada.ca/en/women-gender-equality/gender-based-violence/facts-stats.html
https://www.canada.ca/en/women-gender-equality/gender-based-violence/facts-stats.html

•	 ᐊᖏᔪᒻᒪᕆᐋᓗᖕᒥᒃ ᐃᖅᐸᖅᓯᒪᔪᖅ ᐊᒻᒪᓗᑦᑕᐅᖅ 
ᐊᑦᑕᕐᓇᖅᑐᒦᑎᑦᑎᓂᖓ ᓵᑕᐅᓯᒪᔪᖅ ᐃᓄᖕᓂᑦ ᐊᕐᓇᓂᑦ 
ᐊᒻᒪᓗ ᐃᓚᖏᓐᓂᑦ. ᖃᓂᒋᔮᓂ 60% ᓄᓇᓖᑦ ᐃᓄᐃᑦ 
ᓄᓇᖓᓂ ᕿᒫᕕᖃᓐᖏᑦᑐᑦ ᐊᕐᓇᓄᑦ ᐊᒻᒪᓗ ᕿᑐᕐᖓᖏᓐᓄᑦ 
ᐱᑦᑎᐊᖃᑦᑕᐅᑎᓐᖏᑦᑐᓃᑦᑐᑦ, ᐊᒻᒪᓗ ᑭᖑᓂᑦᑎᓐᓂ 
ᖃᐅᔨᓴᖅᑕᐅᓯᒪᔪᑦ ᓇᓂᓯᓯᒪᔪᑦ ᐅᖓᑖᓂ 70% ᐱᑕᖃᔮᓐᖏᑦᑐᑦ ᓇᒧ 
ᕿᒫᕕᒃᓴᖃᕆᐊᒃᓴᖅ.4

•	 ᑕᒪᐃᓐᓂ ᑲᓇᑕᒥ, ᐊᒃᓱᕉᑕᐅᕗᑦ ᑭᓐᖒᒪᒋᔭᐅᓪᓗᑎᒃ 
ᓄᓇᖅᑲᖅᑳᖅᓯᒪᔪᓄᑦ ᕿᒫᕕᑦ ᐱᔨᑦᑎᕋᐅᑎᓂᒃ ᓱᓕ ᐊᓯᓱᐋᓘᔪᑦ. 9,707 
ᕿᒫᕕᖕᒧᐊᖅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᕿᒫᕕᖏᓐᓄᑦ ᐱᓂᕐᓗᒃᑕᐅᓯᒪᔪᑦ 
ᐋᓐᓂᖅᓯᐊᖑᓪᓗᑎᒃ ᑎᑎᕋᖅᑕᐅᓯᒪᔪᑦ ᑕᐃᑲᓂ 2022-ᒥᑦ 2023-ᒧᑦ, 
ᐊᕐᓇᐃᑦ ᐊᒻᒪᓗ ᕿᑐᕐᖓᖏᑦ ᑕᒪᕐᒥᑦᑎᐊᐸᓗᒃ ᓄᓇᖃᖅᑐᑦ.5

•	 ᐊᒥᓱᑦ ᐃᓄᐃᑦ ᓄᓇᖏᑦ ᖃᖓᑕᓲᒃᑯᑦ ᑭᓯᐊᓂ ᐅᐸᒐᒃᓴᐅᔪᑦ, 
ᑐᑭᖃᖅᑐᖅ ᑕᒪᑐᒥᖓ ᐊᑐᖅᑐᑦ ᐊᐅᓪᓚᕆᐊᖃᓲᑦ ᕿᒫᕕᓕᐊᕐᓗᑎᒃ 
ᐅᕝᕙᓘᓐᓃᑦ ᐊᑐᕆᐊᖃᖅᑕᖓᓂᒃ ᐱᔨᑦᑎᕋᐅᑎᓂᒃ, ᐊᑯᓚᐃᑦᑐᒥᒃ 
ᐊᑭᑐᔪᐋᓘᓪᓗᑎᒃᓗ.6

•	 ᓴᕿᓯᒪᔪᑦ ᒫᓐᓇᓵᖅ ᐃᖏᕐᕋᓯᑎᑕᐅᓯᒪᔪᓂᑦ ᑮᓇᐅᔭᒃᓴᖃᖅᑎᑕᐅᓚᐅᖅᑐᑦ 
ᒐᕙᒪᒃᑯᑦ ᐊᑦᑕᕐᓇᖅᑐᒦᑕᐃᓕᑎᑦᑎᓂᕐᒧᑦ ᐊᖏᖅᓯᒪᔪᑦ ᐊᑑᑎᖃᖅᑐᑦ 
ᐋᕿᒃᓯᔾᔪᑎᒃᓴᐃᑦ ᐱᑕᖃᖅᑐᑦ, ᑭᓯᐊᓂ ᐊᑐᓕᖅᑎᑕᐅᓯᒪᓂᖏᑦ 
ᐃᖅᐸᖅᓯᒪᔪᑦ ᐊᒻᒪᓗ ᖃᑭᔾᔪᑎᓕᐅᖅᓯᒪᓐᖏᓗᐊᖅᑐᑦ ᐊᖏᔪᒥᒃ 
ᑐᓗᖅᑕᐅᑕᐅᔪᑦ ᐊᑦᑕᖅᓇᖅᑐᖃᓐᖏᑎᑦᑎᓂᕐᒧᑦ ᐃᓄᐃᑦ ᓄᓇᖏᓐᓂᒃ.7

4	 �Pauktuutit Inuit Women of Canada. (2021). Housing and Shelter Needs Across Inuit Nunangat. Ottawa: Pauktuutit, 2021.

5	 �Maxwell, A. (2024). Shelters for victims of abuse with ties to Indigenous communities or organizations in Canada, 2022/2023. Juristat. 
Statistics Canada.

6	 �House of Commons Standing Committee on the Status of Women. (2018). Evidence: Gender-
Based Violence in Inuit Nunangat. Ottawa: Parliament of Canada.

7	 �Government of Canada, Public Safety Canada. (2020). Addressing Gendered Violence against Inuit Women: A Review of Police Policies and 
Practices in Inuit Nunangat. https://www.publicsafety.gc.ca

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 3

https://publications.gc.ca/site/eng/9.944452/publication.html
https://www.publicsafety.gc.ca


ᓄᖃᖅᑎᓪᓗᒋᑦ ᐊᖑᑕᐅᓂᖏᓐᓄᑦ-ᐊᕐᓇᐅᓂᖏᓐᓄᑦ 

ᐊᑐᐊᒐᖑᖁᔭᐅᔪᑦ:

	• ᓴᕿᑦᑎᓗᑎᒃ ᒐᕙᒪᑐᖃᒃᑯᑦ ᓵᑕᒃᓴᐅᓂᖏᓐᓄᑦ ᖃᓄᐃᓕᐅᕈᑎᒃᓴᑦ ᐊᓯᐅᖃᔪᓄᑦ ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᖃᖅᑐᖅᑕᐅᑎᑦᑎᓂᕐᒧᑦ. ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓴᕿᑦᑎᓯᒪᔪᑦ ᐊᑕᑦᑎᐊᖅᑐᖅ ᓵᑕᒃᓴᐅᓂᖅ 
ᖃᓄᐃᓕᐅᕈᑕᐅᓂᐊᖅᑐᓄᑦ ᐊᕐᕌᒍᑕᒫᑦ ᑭᒃᑯᑐᐃᓐᓇᕐᓄᑦ ᐅᓂᒃᑳᓕᐊᒥᒃᑎᒍᑦ ᐊᒻᒪᓗ ᐃᒻᒥᑰᖅᑐᒥᑦ ᐊᒥᑕᖅ ᐃᓚᖃᖅᑐᖅ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᐅᓚᑦᓯᔨᖏᓐᓂᒃ.

ᐋᓐᓂᖅᓯᖃᑦᑕᕐᓂᖅ ᓄᖃᖅᑎᑕᐅᓇᓱᒍᑎᒃᓴᖏᓐᓄᑦ ᖃᑭᔾᔪᑎᒃᓴᑦ ᒪᓕᑦᑎᐊᕆᐊᖃᖅᑐᑦ ᐅᑯᓄᖓ ᔪᓇᐃᑎᑦ ᓇᐃᓴᓐᔅ ᓱᓕᓂᕋᐅᑎᖓ 
ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ (UNDRIP), ᐅᑯᐊᓗ ᓱᓕᔪᑦ ᐊᒻᒪᓗ ᑭᒡᓕᓯᓐᓂᐊᖅᑎᒃᑯᑦ ᐱᓕᕆᐊᕆᖁᔭᖏᑦ, ᐊᒻᒪᓗ 
ᐅᑯᐊ ᐊᓯᐅᖃᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᖃᖅᑐᖅᑕᐅᑎᑦᑎᓂᖏᑦ. ᑖᒃᑯᐊᑐᐊᑦ 
ᒪᕐᕉᒃ 231 ᐱᓕᕆᐊᒃᓴᓂᑦ ᐊᑐᓕᖅᑎᑕᐅᓯᒪᔪᑦ ᑕᐃᒪᖓᓂᑦ 2025, ᐊᑯᓂᐅᔪᒃᑯᑦ, ᐊᔾᔨᒌᓐᖏᑦᑐᓄᑦ-ᐊᑐᕈᓐᓇᖅᑐᓂᒃ ᑮᓇᐅᔭᒃᓴᖃᕐᓗᑎᒃ 
ᓅᑉᐸᓪᓕᐊᓂᐊᕐᒪᑕ ᐅᖓᑖᓄᑦ ᑲᑎᒪᓂᖅ ᑐᕌᖅᓯᓂᐊᕐᒪᑕ ᐋᕿᒃᓱᖅᓯᒪᒋᐊᓕᖕᓂᒃ ᐊᓯᑦᔩᓗᑎᒃ.

	• ᐊᑕᔪᑦ ᐃᓄᖕᓄᑦ-ᐱᓯᒪᔪᑦ ᐊᖑᑎᐅᓂᖏᓐᓄᑦ ᐊᕐᓇᐅᓂᖏᓐᓄᑦ - ᐱᓯᒪᔪ ᖃᐅᔨᓴᖅᑕᐅᓯᒪᔪᑦ ᐃᓚᖃᒃᑲᓐᓂᖅᖢᑎᒃ 
ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ (ISGBA+) ᑕᐅᑦᑐᖏᑦᑎᒍᑦ ᐊᒻᒪᓗ 
ᑮᓇᐅᔭᒃᓴᖃᖅᑎᑦᑎᓂᖅ ᐃᓄᖕᓂᑦ-ᐊᐅᓚᑕᐅᔪᓂᒃ ᕿᒫᕕᖕᓂᒃ ᓇᑉᐸᕆᐊᓕᖕᓂᒃ. ᑕᒪᕐᒥᒃ ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ 
ᐋᓐᓂᖅᓯᐊᖑᕙᒃᑐᓄᑦ ᐊᑐᐊᒐᐃᑦ ᐊᒻᒪᓗ ᐱᓕᕆᑎᑦᑎᔾᔪᑕᐅᔪᑦ ᐃᓚᓕᐅᑎᔭᕆᐊᓕᑦ ᑖᒃᑯᓄᖓ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ 
ᐊᕐᓇᓄᓪᓗ-ᐱᔾᔪᑎᓕᖕᓂᒃ ᖃᐅᔨᓴᕐᓂᖅ+ ᑕᐅᑦᑐᖏᑦᑎᒍᑦ ᐱᔪᓐᓇᕐᓂᖃᑦᑎᐊᕐᒥᓗᑎᒃ ᐃᓄᐃᑦ ᐊᕐᓇᐃᑦ ᓯᕗᓕᐅᖅᑎᐅᓂᕐᒧᑦ ᐊᒻᒪᓗ 
ᑐᑭᒧᐊᒃᑎᑦᑎᓂᕐᒧᑦ, ᐃᓚᒋᔭᐅᓗᑎᒃ ᓄᓇᓕᖅᐸᐅᔭᐃᑦ ᐃᓄᖏᑦ.

ᒐᕙᒪᒃᑯᑦ ᓴᕿᑦᑎᔭᕆᐊᖃᖅᑐᑦ ᐊᑯᓂᐅᔪᒃᑯᑦ, ᓂᕆᐅᓇᖅᑐᒥᒃ ᑮᓇᐅᔭᒃᓴᖏᓐᓂᒃ ᐃᓄᖕᓄᑦ-ᐊᐅᓚᑕᐅᔪᑦ ᐊᖑᑎᓄᑦ ᐊᕐᓇᓄᓪᓗ 
ᐱᔨᑦᑎᕋᐅᑎᑦ. ᐅᑯᐊ ᐃᓚᒋᔭᐅᔪᑦ ᑐᓗᖅᑕᐅᑎᖃᓐᖏᑦᑐᑦ ᕿᒫᕕᑦ, ᐊᑦᑕᕐᓇᖅᑐᖃᓐᖏᑦᑐᑦ ᐃᓂᒃᓴᐃᑦ, ᕿᒫᔪᓄᑦ ᐃᓂᒃᓴᖃᖅᑎᑦᑎᓂᖅ, 
ᒪᒥᓴᐃᕕᑦ,  ᑎᑭᑉᐸᒃᑐᑦ ᐱᓕᕆᔭᖅᑐᖅᑐᑦ ᖃᓄᐃᑦᑐᒥᒃ ᐱᓇᓱᐊᖅᑎᑦ, ᐊᒻᒪᓗ 24-ᐃᑲᕐᕋᓄᑦ ᐃᑲᔪᖅᑕᐅᕕᒃ ᐅᖃᓘᑎ 
ᐃᖅᑲᓇᐃᔭᖅᑎᖃᖅᑐᖅ ᐃᓄᖕᓂᒃ ᑖᒃᑯᓂᖓ ᐱᔨᑦᑎᕋᖅᑐᓂᒃ.

	• ᐊᖏᒡᓕᒋᐊᕐᓗᒍ ᐃᒡᓗᒃᓴᓄᑦ ᐃᑲᔫᑎᑦ ᐊᒻᒪᓗ ᐊᑦᑕᕐᓇᖅᑐᖃᓐᖏᑦᑐᒥᒃ ᐊᖁᓯᐅᕐᓂᖅ ᑕᒪᑐᒥᖓ ᐊᑐᖅᓯᓯᒪᔪᑦ. ᒐᕙᒪᒃᑯᑦ 
ᑮᓇᐅᔭᒃᓴᖃᖅᑎᑦᑎᓗᑎᒃ ᐊᑐᖅᑐᐊᒐᒃᓴᓄᑦ ᑮᓇᐅᔭᒃᓴᖏᑦ ᒪᓕᒃᓗᒋᑦ ᐊᒻᒪᓗ ᐃᓂᖃᖅᑎᑦᑎᕕᑦ ᐃᒡᓗᑦ ᕿᒪᐃᖏᓐᓇᕐᕕᒋᓂᐊᖅᑕᖏᑦ 
ᐋᓐᓂᖅᓯᕆᖃᑦᑕᖅᑐᓂᒃ. 

ᐃᓄᐃᑦ-ᐊᐅᓚᑕᖏᑦ ᐃᒡᓗᑦ ᑲᑎᒪᔨᑦ ᐃᑲᔫᑎᒃᓴᖃᑦᑎᐊᕐᓗᑎᒃ ᐃᓚᓕᐅᑎᓯᒪᔪᓄᑦ ᕿᒫᕕᖕᓄᑦ ᐊᑯᓂᐅᔪᒃᑯᑦ ᑕᒪᑐᒥᖓ ᐊᑐᖅᓯᓯᒪᔪᑦ 
ᐃᒡᓗᖃᕐᓂᐊᕐᒪᑕ, ᓴᓇᓯᒪᓗᓂ ᑕᓪᓕᒪᓄᑦ-ᐊᕐᕌᒍᓄᑦ ᐊᖏᖅᓯᒪᓂᖓ ᐱᓯᒪᓂᖃᖅᑐᖅ ᐅᑭᐅᖅᑕᖅᑐᒥ ᐃᒡᓗᓕᐅᖅᑐᓂ 
ᐊᑭᒋᕙᒃᑕᖏᑦᑎᒍᑦ ᐊᒻᒪᓗ ᓇᑉᐸᖅᓯᓇᓱᒡᖢᓂ ᐃᒡᓗᒥᒃ ᐊᑐᖅᑕᐅᕙᒃᑐᑦ.

	• ᐃᑲᔫᑎᑦ ᐱᐅᓯᑐᖃᕐᒧᑦ ᐊᑦᑕᕐᓇᓐᖏᑦᑐᑦ, ᐃᓄᖕᓂᑦ-ᐊᐅᓚᑕᐅᔪᑦ ᐋᓐᓂᐊᕕᖕᓂ ᐊᒻᒪᓗ ᒪᒥᓴᐅᑎᓂ ᐱᔨᑦᑎᕋᐅᑎᑦ. 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᓅᖃᑎᒌᑦᓯᐊᕐᓂᖅ ᐊᒻᒪᓗ ᐃᓄᖕᓂᑦ-ᐱᓯᒪᔪᓂᒃ ᐊᖑᑎᓄᑦ ᐊᕐᓇᓄᓪᓗ-ᐱᔾᔪᑎᓕᖕᓂᒃ 
ᖃᐅᔨᓴᕐᓂᖅ+ ᑕᐅᑦᑐᖏᑦᑎᒍᑦ ᐃᓚᓕᐅᑎᓯᒪᒋᐊᓕ ᑕᒪᐃᓐᓄᑦ ᐱᔨᑦᑎᕋᐅᑎᓄᑦ ᐱᐅᓯᕐᓄᑦ, ᒪᓕᒐᖅᑎᒍᑦ ᐊᑐᖅᓯᒋᐊᖃᒻᒪᕆᒃᑐᑦ 
ᐅᓗᕆᐊᓇᖅᑐᑰᖅᓯᒪᔪᓄᑦ-ᐊᑐᖅᑕᐅᓂᐊᖅᑐᑦ ᐱᔭᕆᐅᖅᓴᐅᑎᑦ ᐸᓖᓯᓄᑦ, ᐋᓐᓂᐊᕕᖕᓂ, ᐊᒻᒪᓗ ᐃᓄᓕᕆᔨᒃᑯᑦ ᐃᖅᑲᓇᐃᔭᑦᑎᖏᓐᓄᑦ.

ᓄᓇᓕᖕᓂ-ᐱᓯᒪᔪᖅ ᐃᕐᓂᓱᒃᓰᓂᖅ, ᐃᓱᒪᒧᑦ ᐋᓐᓂᐊᖃᖅᑕᐃᓕᑎᑦᑎᓂᖅ, ᐊᖓᔮᕐᓗᖃᑦᑕᕐᓂᖅ, ᐊᒻᒪᓗ ᐊᖑᑎᐅᖕᒪᑕ ᐊᕐᓇᐅᖕᒪᑕ 
ᐋᓐᓂᖅᓯᖅᑕᐅᕙᒃᑐᓄᑦ ᐱᔨᑦᑎᕋᐅᑎᑦ ᐊᐅᓚᑕᐅᓗᑎᒃ ᐃᓄᖕᓂᑦ ᐊᖏᒡᓕᒋᐊᕐᓗᓂ. ᑭᖑᕚᒋᓐᓄᑦ ᑎᑭᐅᑎᓯᒪᔪᑦ ᐱᓕᕆᑎᑦᑎᔾᔪᑎᑦ, 
ᒪᒥᓴᐃᓂᖅ ᑲᑎᒪᓪᓗᑎᒃ, ᓄᓇᒥ-ᐱᓯᒪᔪᑦ ᐱᓕᕆᑎᑦᑎᔾᔪᑕᐅᔪᖅ, ᐊᒻᒪᓗ ᓄᓇᓕᖕᓂ ᖃᓄᐃᖏᑦᑎᐊᕋᓱᐊᕐᓂᖅ ᑲᑎᒪᔪᑦ 
ᑮᓇᐅᔭᒃᓴᖃᖅᑎᑕᐅᔪᑦ ᐊᑯᓂᐅᔪᒃᑯᑦ ᑕᒪᐃᓐᓄᑦ ᐱᔨᑦᑎᕋᐅᑎᓄᑦ.

	• ᐊᐅᓪᓗᑎᔪᖅ ᐃᓄᐃᑦ ᐊᕐᓇᐃᑦ ᓯᕗᓕᐅᖅᑎᐅᓂᕐᒥ ᓴᐳᓐᓂᐊᕈᑎᓄᑦ ᐊᒻᒪᓗ ᐃᖃᖅᑐᖅᑕᐅᔪᓕᕆᓂᖅ ᓲᖑᕆᐊᖅᖢᓂ ᒐᕙᒪᒃᑯᑦ 
ᑮᓇᐅᔭᒃᓴᖃᖅᑎᑦᑎᔭᕆᐊᖃᖅᑐᑦ ᐃᓕᓐᓂᐊᖅᑎᑦᑎᔾᔪᑎᓂᒃ ᑐᑦᑕᕐᕕᖃᕐᓂᖅ, ᐱᓇᓱᐊᖃᑎᒋᔭᓄᑦ-ᐊᐅᓚᐅᔪᑦ ᓴᐳᓐᓂᐊᕈᑎᑦ 
ᐊᔪᐃᓐᓇᕆᐊᓪᓚᒍᑎᒃᓴᑦ ᐋᕿᒃᓱᕐᓗᒋᑦ ᖃᓪᓗᓈᑦ ᐃᓕᖁᓯᖏᓐᓂᒃ ᐃᓕᖁᓯᖃᕆᐊᖃᖅᑎᑕᐅᓂᕐᒧᑦ-ᐱᓯᒪᔪᑦ ᐅᓗᕆᐊᓇᖅᑐᑰᕈᑕᐅᓯᒪᔪᓄᑦ

ᓄᓇᓕᖕᓂ-ᐱᓯᒪᔪᑦ ᐃᖃᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᑦ ᐃᓚᓕᐅᔾᔨᓗᑎᒃ ᐃᓄᖕᓂᒃ ᐊᕐᓇᓂᒃ ᐃᓐᓇᑐᖃᕐᓂᖅ ᐃᑲᔫᑎᓂᐊᕐᒪᑕ. ᑐᕌᖅᑐᑦ 
ᐃᖅᑲᓇᐃᔭᓕᕐᑎᑦᑎᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓄᑦ ᐃᑲᔫᓯᐊᒃᓴᐃᑦ ᐊᑭᑦᑐᕆᐊᕆᐊᓕᑦ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᓯᐱᓯᒪᔪᓄᑦ ᐃᓄᖕᓄᑦ 
ᑭᒡᒐᖅᑐᖅᑐᑦ ᐃᓗᐊᓂ ᐸᓖᓯᐅᓂᕐᒧᑦ ᐊᒻᒪᓗ ᐃᖃᖅᑐᐃᔪᓕᕆᓂᕐᒧᑦ ᐱᓕᕆᔾᔪᑕᐅᔪᓂ.

https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf
https://nctr.ca/about/history-of-the-trc/truth-and-reconciliation-commission-of-canada-calls-to-action/
https://nctr.ca/about/history-of-the-trc/truth-and-reconciliation-commission-of-canada-calls-to-action/


ᓄᖃᖅᑎᓪᓗᒋᑦ ᐊᖑᑕᐅᓂᖏᓐᓄᑦ-ᐊᕐᓇᐅᓂᖏᓐᓄᑦ 
ᐱᔾᔪᑎᓖᑦ ᐋᓐᓂᖅᓯᕆᖃᑦᑕᕐᓂᖅ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᓯᐱᓯᒪᔪᓂᒃ ᐃᓄᖕᓂᒃ

